
გიგზავნით ჯანმრთელობის მსოფლიო ორგანიზაციის 2018 წლის 9 თებერვლის №13812 წერილს, რომელიც ეხება მიმდინარე წლის 4-8 ივნისს, შვეიცარიაში, ქ. ჟენევაში დაგეგმილი ნარკოტიკებზე დამოკიდებულების ექსპერტთა 40-ე  კომიტეტის (ECDD) სხდომის გამართვის საკითხს. შეხვედრის ფარგლებში სპეციალური სესია დაეთმობა კანაფისა და კანაფთან დაკავშირებულ სუბსტანციებზე დამოკიდებულების, ადამიანის ჯანმრთელობაზე მათი მავნე ზემოქმედების, ასევე, თერაპიული დანიშნულებისთვის შესაძლო გამოყენების საკითხს. აღნიშნული შეხვედრის თანახმად მომზადდება რეკომენდაციები აღნიშნულ სუბსტანციებზე საერთაშორისო კონტროლის საჭიროების თაობაზე.
ამასთან, ჯანმრთელობის მსოფლიო ორგანიზაციის წერილის თანახმად, წევრ სახელმწიფოებს ეთხოვათ, ნარკოტიკებზე დამოკიდებულების ექსპერტთა 40-ე  კომიტეტისთვის უზრუნველყონ შესაბამისი კანდიდატურების წარდგენა და/ან ამავე კომიტეტის 39-ე სხდომისთვის წარდგენილი კანდიდატურების დადასტურება, თანდართული სიის მიხედვით, რათა უზრუნველყონ სუბსტანციებთან დაკავშირებულ საკითხებზე შესაბამისი ინფორმაციის მომზადების კოორდინაცია და ჯანმრთელობის მსოფლიო ორგანიზაციისთვის მიწოდება. საქართველოს შრომის, ჯანმრთელობისა და სოციალური დაცვის სამინისტროდან 2016 წელს საკონტაქტო პირად დასახელებული იყო სსიპ სამედიცინო საქმიანობის სახელმწიფო რეგულირების სააგენტოს ფარმაცევტული საქმიანობის დეპარტამენტის უფროსი სპეციალისტი ქეთევან გოროზია.
გთხოვთ, განიხილოთ თანდართული წერილი და მოგვაწოდოთ ინფორმაცია საკონტაქტო პირის თაობაზე არაუგვიანეს 2018 წლის 23 თებერვლისა, ჯანმრთელობის მსოფლიო ორგანიზაციის შემდგომი ინფორმირების მიზნით.

